
Suliap nr. 18-001 Ilanng. nr.  Journal nr. 01.00.03 

Oqaluuserissaq  Kommunalbestyrelsip suleriaasissaa naliginnaasoq nutaaq 

 

EQIKKAANEQ: 

Qaasuitsup kommuniani Ikaarsaariarnermik ataatsimiititaliap ataatsimiikkami ulloq 13-05-2017, 

Ikaarsaariarnermik ataatsimiititaliap suleriusissaa akuersissutigivaa. Suliap saqqummiunneqarnerani 

inassutigineqarpoq Ikaarsaariarnermut ataatsimiititaliaq Kommunalbestyrelsinngoreeruni 1. Januar 
2018 suleriusissaq nutartissagaa.  

 

SULIAP SULERINEQARNERA: 

Kommune Qeqertalimmi Kommunalbestyrelsip suleriusissaa naliginnaasoq, maanna Kommunimut 
nutaamut naleqqussarlugu atuaruminarsarlugulu naammassineqarpoq. Allannguutit annertunerusut 
taajuutinik nikisitsinerupput. Taamaattorli allannguutini immikkut malunginiaqquneqarpoq § 9 Ilaasortat 

oqaluuserinnermi taasinermilu peqataasarnerannut tunngasoq ersarissarneqarmat. Tassani 

Kommunalbestyrelsi periarfissiivoq oqarasuaatikkut ataatsimiinnerit ingerlatillugit taasinerni ilaasortaq 
peqataasinnaatitaasoq. 

 

ANINGAASATIGUT KINGUNISSAI: 

Soqanngilaq. 

  

INATSISITIGUT TUNNGAVIUSOQ: 

Kommunit aqunneqarnerat pillugu Inatsisartut inatsisaat nr. 22, 18. November 2010-mi §1 imm. 3 

 

INASSUTEQAAT: 

Kommunalbestyrelsip suleriusissaa nutaaq ataatsimiititaliaq INUA ataatsimiikkami ulloq 20.02.2018 
akuerisaa, Kommunalbestyrelsimut akuerisassanngorlugu inassutigineqarpoq. 

 

ILANNGUSSAT: 

 Kommune Qeqertalimmi Kommunalbestyrelsip suleriusissaa naliginnaasoq 

 

AALAJANGERNEQ: 

Suliap nr. 18-002 Ilanng. nr.  Journal nr. 08.01.06 

Oqaluuserisaq 2019-imut akileraarutinut ilanngaat 

 

EQIKKAANEQ: 

Ukiut tamaasa Akileraartarnermut Aqutsisoqarfiup akileraarutip qaffasissusaanut aamma akileraaruti-
tigut ilanngaatissanut Naalakkersuisut siunnersuutaat tusarniutissatut nassiuttarpaat.  

Tusarniaaneq Kommune Qeqertalimmit ulloq 6. februar qarasaasiakkut tiguneqarpoq taakkulu 

kommunip oqaaseqaatissaanik piniarput akissuteqarfissatut killiliullugu kingusinnerpaamik ulloq 12. 
marts 2018. 

 

SULIAP SULIARINEQARNERA: 

Naalakkersuisut siunnersuutigaat 2019-imut akileraarutissaq 2018-imisulli angitigiinnarluni attanneqas-
saasoq kiisalu akileraarutitigut ilanngaatit aammattaaq attatiinnarneqassasut. 

Taamaalilluni 2005-mimiilli ilanngaatit amerlanersaat aamma taamatut isikkoqartillugit attatiinnarne-

qassapput.  

Siunnersuummut tapersiinissamik aalajangerneq kommunip aningaasaqarneranut sunniuteqartussatut 
nalilerneqanngilaq. 

 

ANINGAASATIGUT KINGUNISSAI: 

Soqanngilaq. 

 

INATSISITIGUT TUNNGAVIUSOQ: 

Akileraarutit pillugit inatsisartut inatsisaat naapertorlugu ukiumi tulliuttumi akileraarutitigut 

ilanngaatissat upernaakkut katersuunnermi aalajangersarneqassapput. 

Akileraarutinik isertitat pillugit Inatsisartut inatsisaanni nr. 12 2. november 2006-meersumi  

§ 63-imi ima allaqqavoq:  ”Kommuninut ataatsimut akileraarutissaq akilerneqartussanngortinneqassaaq 
Inatsisartut procentimik aalajangiutaanik annertussuseqartumik, takuuk § 66. 

Imm. 2.  Kommuninut ataatsimut akileraarummut procenti akileraarutissaq Inatsisartunit, Kalaallit 
Nunaanni Kommuneqarfiit Kattuffiannik isumaqatiginninniareernermi, aalajangerneqassaaq 

qaammatisiutit malillugit ukioq akileraarutip atuutilerfissaa sioqqullugu ukiup affaani siullermi Inatsartut 
ataatsimiinneranni.” 

 

Kommunit arlaqartut Kanukoka-miit aninerisa kingorna maanna kommuninik ataasiakkaanik isumaqati-
giinniarnerit ingerlanneqarput. 

 

INASSUTEQAAT: 

Ataatsimiititaliap INUA ataatsimiikkami inassuteqaatingaa: 

- Naalakkersuisut siunnersuutaat taperserneqassasoq  

- Inuit Ataqatigiit kissaatingisaat malillugu, piffissami qanittumi pissakinnerusunut 

pittaanerusumik atungassaqartitsinissaq anguniarneqassasoq, pissakinnerusunut 
akileraarutitigut atungassarititaasut pittanngorsaaviginissaannut aqqutissiuisoqassasoq 

 

ILANNGUSSAT: 

 Akileraartanermut tunngasoq 

 

AALAJANGERNEQ: 

Suliaq nr. 18-003 Ilanng. nr.  Journal nr. 07.03.20 

Oqaluuserisaq Akiitsoqalersimasunut siunnersuisoqarfimmik pilersitsisoqarnissaanik siunnersuut 

 

EQIKKAANEQ: 

Innuttaasut pisortanut matumani kommuninut akiitsui ilanngullugit qaffasissorujussuupput.  

Peter Olsen, Inuit Ataqatigiit, susassaqarfik pillugu apeqquteqarpoq kiisalu akiitsut annikillisarneqarnis-
saannut siunnersuummik saqqummiussaqarluni. 

 

SULIAP SULIARINEQARNERA: 

Kommune Qeqertalik ulloq 6. januar 2018, allakkamik Peter Olsen, Inuit Ataqatigiinneersumit tigusa-

qarpoq, tassani pissutsit tamakku qanoq annikillisarneqrsinnaanerat pillugu siunnersuuteqarluni.  

Siunnersuut kommunip aningaasaqarneranut pitsanngorsaaqataasinnaasoq nuannaarutigisorujus-
suuvarput Piitallu siunnersuutaa tusaatissatut tigullugu.  

 

Suliniutilli aallartitsinnagit akiitsut qanoq pilersarnerat pillugu misissueqqaarusuppugut. Tamatuma 
kingorna kommunit allat akiitsunik appartitsisimasut isumassarsiorfigeqqaassavagut. Qaasuitsoq pillugu 
kukkunersiusisut nalunaarusiaanniit paasisinnaavarput innuttaasut pisortanut akiitsoqalertarnerat 
suliassaqarfinni assigiinngitsuni kukkunerit aamma suliassamik suliarinninnermi kukkunerit 
pisuusarnerat.  

 

Tassaavorlu taannartaa Kommune Qeqertalimmi pitsanngorsagassatut immikkut samminiagarput, tassa 

kommunit ingerlanneqarneranni tamanna piumasaqaataammat, kiisalu Inua-p tamanna 
tapersersinnaassagaa neriuutigalugu. 

 

ANINGAASATIGUT KINGUNISSAI: 

Soqanngikkallarpoq 

 

INATSISITIGUT TUNNGAVIUSOQ: 

 

INASSUTEQAAT: 

Ataatsimiititaliap INUA ataatsimiikkami inassuteqaatigaa: 

- Inassutigineqarpoq Peter Olsen-ip allagaa misissugassatut tiguneqassasoq kiisalu Kommune 

Qeqertalik kommunimi suleriaatsit aamma sulinermi ileqqut assigiinngitsut pillugit siullertut 
paasiniaaqqaassasoq tamatuma kingorna akiitsunik akiliisitsiniartarnerup pitsanngorsarnissaa 

siunertaralugu. 

 

ILANNGUSSAT: 

 Peter Olsen-ip allangaqaataa 

 

AALAJANGERNEQ: 

Suliaq nr. 18-004 Ilanng. nr.  Journal nr. 06.04.01 

Oqaluuserisaq Kukkunersiuisut nalunaarutaat, Qaasuitsup Kommunianut 

 

EQIKKAANEQ: 

Ulloq 23.januar Qaasuitsumi kukkunersiuisut kukkunersiuinermi nalunaarusiaq nr. 28 tunniuppaat, 
tassani kommuniusimasumi immikkoortortaqarfinni assigiinngitsuni pissutsit arlaqartut 
uparuarneqarlutik, pissutsit pitsanngorsarniarlugit Kommune Qeqertalimmi uagut iluarsiniarsarisagut. 
Taamaattoq nalunngilarput piffissami sivikitsumi pissutsit tamaasa iluarsisinnaanagit tamanna 

piffissamik, pilersaarusiornermik kiisalu nukippassuarnik pisariaqartitsissooq.  

 

SULIAP SULIARINEQARNERA: 

Kukkunersiuisut nalunaarutaanni takuneqarsinnaavoq pissutsit amerlaqisut iliuuseqarfigineqarnis-
saminnik pisariaqartitsisut. Susassaqarfinni eqqaaneqartuni piaarnerpaamik pitsanngorsaasoqarnissaa 
eqqarsaatigalugu Kommune Qeqertalik tamakku tamaasa pillugit sulianik aallartisaassooq. Siullermik 

pissutsit misissuataarneqassapput kiisalu ingerlatsineq qulakkeerniarlugu suleqataasut suleqatigalugit 

iliuusissanik pilersaarusiortoqassalluni. Kommunimiit anguniakkatsinnik tamatuminnga angusinissat-
sinnut immikkut ilisimasallit avataaneersut uagutsinnut ikiuuttussat isumaqatigiissusiorpagut.  

 

Akissarsiat aamma naatsorsuuserineq eqqarsaatigalugit suliassaqarfik nukittorsassavarput suliassaqar-
finnut ataasiakkaanut pisortanik pikkorissunik atorfinitsitsinikkut. Kommunimi aaqqissuussaaneq matrix-

itut taaneqartoq, kiisalu aqutsinermi atortussat pilersinnerisigut qulequttanut tamanut immikkut 
sammisaqarnerput attallugu taamaalilluta peqataassaagut. 

 

ANINGAASATIGUT KINGUNISSAI: 

Soqanngilaq 

 

INATSISITIGUT TUNNGAVIUSOQ: 

Soqanngilaq 

 

INASSUTEQAAT: 

Ataatsimiititaliaq INUA ataatsimiikkami inassuteqaatigaa: 

- kukkunersiuisut nalunaarutaat nr. 28 tusaatissatut tiguneqassasoq 

 

ILANNGUSSAT: 

 Kukkunersiuisut BDO nalunaarutaat 

 

AALAJANGERNEQ: 

Suliaq nr. 18-005 Ilanng. nr.  Journal nr. 02.02.01 

Oqaluuserisaq Aqutsinermi atortussanik atuutilersitsineq 

 

EQIKKAANEQ: 

Kommune Qeqertaliup pilersinneqarneranut atatillugu suleriaatsinik, malittarisassanik pisariaqartinne-
qartunik tamanik eqqaamassutissatut takussutissiaq atorlugu suleqatigiinniit qulakkeerneqarput. 
Kommunimi allaffissornermi suliniutini/pilersaarusiani assigiinngitsuni suliarineqartuni ataatsimiitita-liani, 
qullersani kiisalu suleqataasut takunissinnaalernissaat neriuutigalugu una eqqaamaassutissatut 

takussutissiaq ineriartortinneqarsimavoq. Taanna atortussannguaq eqqaamaassutissatut takussutissiatut 
taassallugu toqqarsimavarput. 

 

SULIAP SULIARINEQARNERA: 

Ingerlatsivinni ingammik sumiiffinnut annertuumik siaruaassimasuni suleqataasut pisariaqartittarpaat 
suliniutit aamma sammisassat assigiinngitsut immikkoortortanit sorlernit ingerlanneqarnersut.  

 

Oqaloqatigiinneq oqilisarniarlugu kiisalu suliniutit sorliit malinnaaffigineqassanersut immikkut sammi-

niarlugit ”eqqaamassutissatut takussutissiaq” pilersipparput tassani suliniutit sorliit inunnit kikkunnit 
ingerlanneqarnersut takusinnaaalerniassammatigit soorlu aamma tulleriiaarinerit, isumalluutinik atuinerit 
kiisalu taakkununnga kikkut akisussaanersut ilanngullugit takuneqarsinnaasunngor-lugit.  

 

Eqqaamassutissatut takussutisiaq Illoqarfinni Pisortanut tamanut kiisalu Suliassaqarfinni Ataqatigiis-
saarisunut saqqummiunneqarpoq taakkulu Kommune Qeqertalimmi sakkussat ilaattut akuutinneqar-
nissaa taperserpaat. INUA-mut aamma Kommunalbestyrelsimut sakkusssaq takutikkusupparput 

tassungalu atatillugu taassuma takutitassiap ataatsimiititaliat ataasiakkaat kiisalu kommunalbestyrelsip 
ataatsimiinnissaannut nassiunneqartarnissaa kissaatigineraat paaserusullutigu.  

 

Kommunimi allaffissornermi suliarineqartut sukkasuumik takunnissinnaalernermut iluaqutaassanersoq 

nalilersussavarput kiisalu suliniutit qaffasissusaat pillugu immikkoortut marluk taakku paasinninnissaat 
ilutigalugu qulakkeerusullugu.  

 

ANINGAASATIGUT KINGUNISSAI: 

Soqanngilaq 

 

INATSISITIGUT TUNNGAVIUSOQ: 

Soqanngilaq 

 

INASSUTEQAAT: 

Ataatsimiititaliaq INUA ataatsimiikkami inassuteqatigaa: 

- takussutissiaq siunissami ataatsimiititaliat ataatsimiinnissaannut misissuataagassatut atortussat 

ilaattut nassiunneqartalissasoq.  

 

ILANNGUSSAT: 

 Eqqaamaassutissatut takussutissiaq 

 

AALAJANGERNEQ: 

Suliaq nr. 18-006 Ilanng. nr.  Journal nr. 40.00 

Oqaluuserisaq Qasigiannguit Katersugaasivianni ileqqoreqqusaq 

 

EQIKKAANEQ: 

Namminersorlutik Oqartussat inatsisaat naapertorlugu Qasigiannguani Katersugaasivik ileqqoreqqusa-
mik pilersitsivoq. Ileqqoreqqusap Qasigiannguani Katersugaasiviup ingerlanneqarnerani siulersuisoqar-
neratalu katitigaaneranut tunngassuteqarpoq. 

 

SULIAP SULIARINEQARNERA: 

Ataatsimiititaliaq TIMI TARNILU akuersippat suliassaq Kommunalbestyrelsep ataatsimiinnissaani 28. 

Februar 2018 ingerlanneqartussammut ingerlateqqinneqassooq. Tassani Qasigiannguit Katersugaa-
siviani ileqqoreqqusaq akuerineqarnissaa atsiorneqarnissaalu anguneqassammat tamatumalu 
kingunerisaanik atuutilernissaa anguniarlugu. 

  

INATSISITIGUT TUNNGAVIUSOQ: 

Inatsisartut inatsisaat nr. 8, 3. Juni 2015-meersoq. 

 

INASSUTEQAAT: 

Ataatsimiititaliaq INUA ataatsimiikkami inassuteqaatigaa: 

- ileqqoreqqusaq akuerineqaqqullugu  

 

ILANNGUSSAT: 

 2018 VEDTÆGT for Qasigiannguit Museum_grl_da 

 

AALAJANGERNEQ: 

Suliaq nr. 18-007 Ilanng. nr.  Journal nr. 01.01.01 

Oqaluuserisaq Kommunalbestyrelsip 2018-mi ataatsimiiffissai 

 

EQIKKAANEQ: 

Ikaarsaariarnermik ataatsimiititaliaq ataatsimiikkami ulloq 28. November 2017 Kommunalbestyrelsip 
ataatsimiittarnissanut ullorsiutit akuersissutigaat, inassuteqaatingalugu ataatsimiittarnissat illoqarfinni 
nunaqarfinnilu nikerartumik ingerlanneqartassasut. 

 

SULIAP SULIARINEQARNERA: 

Ikaarsaariarnermik ataatsimiititaliap inassuteqaat tunngavingalugu, nammineq najuulluni ataatsimii-

titaliani tamani ataatsimiinnerit marluk ingerlanneqartassasut akuerineqarpoq.  

Allaffissornikkut angallannikkullu pittaasumik sullissinissaq siunertaralugu siumoortumik piareersarnissaq 
pisariaqartinneqarpoq. Taamaattumik Kommunalbestyrelsi qinnuigineqarpoq inassuteqaat 
tunngavingalugu aqutsisooqatigiit angalanissanut pisussanut ataqatigiissakkamik aalajagiissasut.  

 

Ukioq 2018-mi Kommunalbestyrelsip ataatsimiiniittarnissai imatut ullulerneqarput: 

 

- 28. Februar 2018 

- 27. Marts 2018 

- 25. April 2018 

- 31. Marts 2018 

- 28. September 2018 

- 31. Oktober 2018 

- 29. November 2018 

 

ANINGAASATIGUT KINGUNISSAI: 

Suli naattorsorneqanngillat 

 

INATSISITIGUT TUNNGAVIUSOQ: 

Kommunit aqunneqarnerat pillugu Inatsisartut inatsisaat nr. 22, 18. November 2010-meersoq, § 8  

 

INASSUTEQAAT: 

Kommunalbestyrelsimut inassuteqaatigineqarpoq ataatsimiiffissat sorliit sumilu ingerlanneqassanersut, 
Kommune Qeqertalimmi aqutsisooqatigiit aalajangiinissamut pisussaaffimmik tunineqassasut.   

 

ILANNGUSSAT: 

Soqanngilaq 

 

AALAJANGERNEQ: 

Ilisimatitsissutit 

 

Suliap nr. Ilisimatitsissut 

Eqqartugaq Kommune Qeqertalimmi aningaasaqarneq 

 

Januarip qaammataanut naatsorsuutit matuneqarput ulloq 10. februar. Ulluni tulliuttuni kisitsisit 
assigiinngitsut immaqa ilaannut tupaallatitsisinnaasut takuneqarsinnaassapput. Inua-p ataatsimiinneranut 
oqimaaqatigiissitsineq inernerusunik takutitsisoq nassiunneqassaaq. 2018-imut missingersuutit 
saqqummiunneqarnerannut atatillugu annertunerusumik januarimi naatsorsuutitigut 

malitseqartitsisoqassanngilaq.  

 

Pisunili attuumassuteqartuni pissutsit pisariaqalersippassuk taakku INUA-p ataatsimiinnissaannut 

nassiunneqassapput/ilisimatitsissutigineqassapput. 

 

Aammattaaq Qaasuitsumi kukkunersiuisup kukkunersiuinerminni unammillernartutut taasimasaat 

oqaluuserisassani immikkut oqaluuserisassanngortinneqarsimasumi innersuussutigineqarput. 

